
ԱՄՓՈՓԱԹԵՐԹ
«ԷԼԵԿՏՐՈՆԱՅԻՆ ՓԱՍՏԱԹՂԹԵՐԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ, ՍԱՀՄԱՆԱՓԱԿՈՒՄ ԿԻՐԱՌԵԼՈՒ ԿԱՄ ՍԱՀՄԱՆԱՓԱԿՈՒՄԸ ՎԵՐԱՑՆԵԼՈՒ ՎԵՐԱԲԵՐՅԱԼ ՈՐՈՇՈՒՄՆԵՐԸ ԱՆՇԱՐԺ ԳՈՒՅՔԻ ՊԵՏԱԿԱՆ ՌԵԳԻՍՏՐ ՆԵՐԿԱՅԱՑՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
 
	1. ՀՀ ներքին գործերի նախարարություն
	11.09.2023 թ.

	
	N  43/21/109782-2023

	Առաջարկություններ և դիտողություններ չկան:
	Ընդունվել է ի գիտություն:

	2. ՀՀ պաշտպանության նախարարություն
	06.09.2023 թ.

	
	N ՊՆ/510/5502-2023

	Առաջարկություններ և դիտողություններ չկան:
	Ընդունվել է ի գիտություն:

	3. ՀՀ տարածքային կառավարման և ենթակառուցվածքների նախարարություն
	13.09.2023 թ.

	
	N ԳՍ/21.1/28138-2023

	«Էլեկտրոնային փաստաթղթերին ներկայացվող պահանջները, սահմանափակում կիրառելու կամ սահմանափակումը վերացնելու վերաբերյալ որոշումները անշարժ գույքի պետական ռեգիստր ներկայացման կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
	Նախագծի նախաբանում որպես իրավական ակտի ընդունման իրավական հիմք (լիազորող նորմ) հիշատակվում են «Գույքի նկատմամբ իրավունքների պետական գրանցման մասին» օրենքի 8-րդ հոդվածի 2-րդ և 2.1-ին մասերը, Հարկային օրենսգրքի 435-րդ հոդվածի 3-րդ մասը, «Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին» 2023 թվականի ապրիլի 13-ի N ՀՕ-145-Ն օրենքի 10-րդ հոդվածի 4-9-րդ և 11-րդ կետերը:	
	Նախագծի 1-ին կետի 1-ին ենթակետով առաջարկվում է սահմանել անշարժ գույքի նկատմամբ իրավունքների, դրանց դադարեցման պետական գրանցման համար անհրաժեշտ էլեկտրոնային փաստաթղթերին ներկայացվող պահանջները և ներկայացման կարգը՝ համաձայն N 1 հավելվածի:
	Նախագծի 1-ին կետի 2-րդ ենթակետով առաջարկվում է սահմանել անշարժ գույքի նկատմամբ իրավունքների սահմանափակումների, դրանց դադարեցման պետական գրանցման համար անհրաժեշտ էլեկտրոնային փաստաթղթերին ներկայացվող պահանջները և ներկայացման կարգը՝ համաձայն N 2 հավելվածի:	
		Այս առումով անդրադառնալով Նախագծի նախաբանում նշված Նախագծի ընդունման համար հիմք հանդիսացող լիազորող նորմերին` հայտնում ենք հետևյալը.
	Հայաստանի Հանրապետության Սահմանադրության 6-րդ հոդվածի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
	«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ նորմատիվ իրավական ակտը կարող է պարունակել նախաբան, որը սահմանում է իրավական ակտի ընդունման նպատակներն ու պատճառները: Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Ենթաօրենսդրական նորմատիվ իրավական ակտ կարող է ընդունվել նաև այն օրենսդրական ակտի հիման վրա, որն ընդունվել, սակայն դեռևս ուժի մեջ չի մտել, եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ:
	Ասվածից բխում է, որ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, այդ թվում՝ ընդունելու այնպիսի ենթաօրենսդրական նորմատիվ իրավական ակտեր, որոնց համար անմիջականորեն լիազորված են Սահմանադրությամբ կամ օրենքներով: Ընդ որում, իրավական ակտի ընդունման համար հիմք հանդիսացող լիազորող նորմերը պետք է համապատասխանեն իրավական որոշակիության սկզբունքին:
	Տվյալ պարագայում նկատի ունենալով վերոգրյալը՝ հայտնում ենք, որ Նախագծի նախաբանում հղում է կատարվում «Գույքի նկատմամբ իրավունքների պետական գրանցման մասին» օրենքի 8-րդ հոդվածի 2-րդ և 2.1-ին մասերին, մինչդեռ, այս առումով հարկ է նկատի ունենալ, որ «Գույքի նկատմամբ իրավունքների պետական գրանցման մասին» օրենքի 8-րդ հոդվածի 2-րդ մասը նոր խմբագրությամբ է շարադրվել, ինչպես նաև հոդվածը լրացվել է նոր 2.1-ին մասով «Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին» 2023 թվականի ապրիլի 13-ին ընդունված ՀՕ-145-Ն օրենքի 1-ին հոդվածի 2-րդ և 3-րդ կետերով (այսուհետ՝ Օրենք):
	Օրենքի 10-րդ հոդվածի 1-ին, 2-րդ և 3-րդ մասերի համաձայն՝ նույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը, բացառությամբ 1-ին և 4-րդ հոդվածների: Նույն օրենքի 1-ին հոդվածի 3-րդ կետով սահմանված՝ Կառավարության որոշումն ընդունվում է նույն օրենքն ուժի մեջ մտնելու պահից մեկ տարվա ընթացքում: Նույն օրենքի 1-ին և 4-րդ հոդվածներն ուժի մեջ են մտնում նույն հոդվածի 2-րդ մասով սահմանված՝ Կառավարության որոշումն ուժի մեջ մտնելու պահին:
	Վերոգրյալ կարգավորումների բովանդակությունից պարզ է դառնում, որ Օրենքի 10-րդ հոդվածի 2-րդ և 3-րդ մասերի համաձայն՝ նույն Օրենքի 1-ին հոդվածի 2-րդ և 3-րդ կետերով նախատեսված կարգավորումները դեռևս ուժի մեջ մտած չեն, հետևաբար, Նախագծի նախաբանում անհրաժեշտ է հղում կատարել ոչ թե «Գույքի նկատմամբ իրավունքների պետական գրանցման մասին» օրենքին, այլ՝ Օրենքին:
	Բացի այդ, վերոգրյալի համատեքստում անդրադառնալով նաև Հայաստանի Հանրապետության կառավարության որոշման նախագծի ընդունմանը, առավելապես՝ ուժի մեջ մտնելուն՝ հայտնում ենք, որ ինչպես «Նորմատիվ իրավական ակտերի մասին» օրենքի 13-րդ հոդվածի կարգավորումներից պարզ է դառնում՝ ենթաօրենսդրական նորմատիվ իրավական ակտ կարող է ընդունվել նաև այն օրենսդրական ակտի հիման վրա, որն ընդունվել, սակայն դեռևս ուժի մեջ չի մտել, եթե օրենսդրական ակտով սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ:
	Վերոգրյալ իրավակարգավորման բովանդակային և համակարգային վերլուծությունից պարզ է դառնում, որ օրենքը միայն իրավասություն է տալիս ենթաօրենսդրական նորմատիվ իրավական ակտն ընդունել դեռևս ուժի մեջ չմտած օրենսդրական ակտին հղում կատարելով, մինչդեռ Օրենքում ամրագրված կարգավորումների համաձայն՝ Հայաստանի Հանրապետության Կառավարությանն իրավասություն է տրվում ենթաօրենսդրական նորմատիվ իրավական ակտն ուժի մեջ մտցնել առանց ենթաօրենսդրական նորմատիվ իրավական ակտի ուժի մեջ մտնելու պահին՝ ուժի մեջ մտած իրավական նորմերի՝ լիազորող նորմի, ինչը հակասում է ՀՀ Սահմանադրության 6-րդ հոդվածի և «Նորմատիվ իրավական ակտերի մասին» օրենքի 13-րդ հոդվածի կարգավորումներին և պարզ չէ, թե տվյալ պարագայում Օրենքի ուժի մեջ մտնելն ինչպես է պայմանավորվել Հայաստանի Հանրապետության կառավարության որոշման ուժի մեջ մտնելով:
	








































































Անդրադառնալով նաև Նախագծի նախաբանում նշված ՀՀ հարկային օրենսգրքի 435-րդ հոդվածի 3-րդ մասին, հայտնում ենք, որ ՀՀ հարկային օրենսգրքի 435-րդ հոդվածի 3-րդ մասի համաձայն՝ այլ գույքի վրա արգելանք դնելու էլեկտրոնային համակարգի գործողության կարգը և պայմանները սահմանվում են հարկային մարմնի և Կառավարության լիազոր պետական կառավարման մարմինների համատեղ իրավական ակտով, բացառությամբ սույն հոդվածի 3.1-ին մասով նախատեսված դեպքի:
	Այս առումով նկատի ունենալով Հայաստանի Հանրապետության հարկային օրենսգրքի 435-րդ հոդվածի 3-րդ մասում ամրագրված կարգավորման բովանդակությունը, ՀՀ Սահմանադրության 6-րդ հոդվածի և «Նորմատիվ իրավական ակտերի մասին» օրենքի 13-րդ հոդվածի կարգավորումները՝ հայտնում ենք, որ Նախագծի նախաբանում Հայաստանի Հանրապետության հարկային օրենսգրքի 435-րդ հոդվածի 3-րդ մասին կատարված հղումը լրացուցիչ հիմնավորման կարիք ունի:
	Ամփոփելով վերոգրյալը՝ գտնում ենք, որ Նախագծի ընդունման համար հիմք հանդիսացող լիազորող նորմերը լրացուցիչ վերանայման կարիք ունեն:	
	Միաժամանակ հայտնում ենք, որ Նախագիծը քննարկվել է մարզպետների աշխատակազմերի, համայնքապետարանների աշխատակազմերի և Երևանի քաղաքապետարանի հետ։	
	Լիազորող նորմի վերաբերյալ առկա խնդիրները բարձրացվել են նաև Երևանի քաղաքապետարանի կողմից։
	Մարզպետների աշխատակազմերի և համայնքապետարանների աշխատակազմերի կողմից առաջարկություններ չեն ներկայացվել, բացառությամբ Կապանի համայնքապետարանի աշխատակազմի (գրությունը կցվում է)։
	Հայտնում ենք նաև, որ Նախագծում ամրագրված կարգավորումներն անհրաժեշտ է համապատասխանեցնել «Նորմատիվ իրավական ակտերի մասին» օրենքի պահանջներին:
	Առդիր` էլեկտրոնային նյութ:   
	Ընդունվել է:
Նախագծի նախաբանում հղումը փոխվել է:


















































































Չի ընդունվել:
«Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին» 2023 թվականի ապրիլի 13-ին ընդունված ՀՕ-145-Ն օրենքի 10-րդ հոդվածի 1-ին, 2-րդ և 3-րդ մասերի համաձայն՝ նույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը, բացառությամբ 1-ին և 4-րդ հոդվածների: Նույն օրենքի 1-ին հոդվածի 3-րդ կետով սահմանված՝ Կառավարության որոշումն ընդունվում է նույն օրենքն ուժի մեջ մտնելու պահից մեկ տարվա ընթացքում: Նույն օրենքի 1-ին և 4-րդ հոդվածներն ուժի մեջ են մտնում նույն հոդվածի 2-րդ մասով սահմանված՝ Կառավարության որոշումն ուժի մեջ մտնելու պահին: 
«Նորմատիվ իրավական ակտերի մասին» ՀՀ օրենքի 23-րդ հոդվածով կարգավորվում են նորմատիվ իրավական ակտերի ուժի մեջ մտնելու կապակցությամբ առաջացող իրավահարաբերությունները, մասնավորապես՝ 1-3-րդ մասերի համաձայն՝ «1. Նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես: 2. Նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը: 3. Նորմատիվ իրավական ակտով կարող են սահմանվել նորմատիվ իրավական ակտի բաժինների, գլուխների, հոդվածների, հոդվածների մասերի, կետերի, ենթակետերի, պարբերությունների համար ուժի մեջ մտնելու այլ ժամկետներ, քան նախատեսված է տվյալ նորմատիվ իրավական ակտի ուժի մեջ մտնելու համար: Եթե նորմատիվ իրավական ակտի որոշակի մասով այլ ժամկետում ուժի մեջ մտնելու համար նորմատիվ իրավական ակտը հնարավոր չէ առանձնացնել նորմատիվ իրավական ակտի մասերի ձևով, ապա նորմատիվ իրավական ակտն ուժի մեջ է մտնում մասնակի: Այս դեպքում պետք է հստակ նշվի այն հարաբերությունների շրջանակը, որոնց մասով նորմատիվ իրավական ակտն ուժի մեջ է մտնելու այլ ժամկետում:»:
Նշված դրույթի տառացի և բովանդակային վերլուծությունից կարելի է եզրահանգել, որ օրենսդիրը որևէ արգելք չի նախատեսել լիազորող նորմերի ուժի մեջ մտնելու կապակցությամբ, իսկ «Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին» 2023 թվականի ապրիլի 13-ին ընդունված ՀՕ-145-Ն օրենքի 10-րդ հոդվածով սահմանված կարգավորումները որևէ կերպ չեն հակասում նորմատիվ իրավական ակտի, դրա մասերի ուժի մեջ մտնելու ընդհանուր կանոնին: Ներկայիս կարգավորումների համատեքստում լիազորող նորմն արդեն իսկ ամրագրված է ՀՕ-145-Ն օրենքի ուժով, և այդ նորմն ու ենթաօրենսդրական իրավական ակտն ուժի մեջ են մտնում միաժամանակ: Նշվածից պետք է եզրահանգել, որ ենթաօրենսդրական ակտի ուժի մեջ մտնելու պահին Կառավարությունն ամբողջապես օժտված է լինելու նման ենթաօրենսդրական ակտ ընդունելու լիազորությամբ: Միևնույն ժամանակ, հարկ է նկատել, որ Սահմանադրության 6-րդ հոդվածի պահանջով ամրագրված է, որ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Սակայն այս նորմը ևս չի սահմանում որևէ բացառություն լիազորող նորմի ուժի մեջ մտնելու վերաբերյալ: Այսինքն՝ պարտադիր պայման է սահմանված, որպեսզի ենթաօրենսդրական ակտ ընդունելու լիազորությունը օրենքով ամրագրված լինի, ինչը քննարկվող պարագայում առկա է ՀՕ-145-Ն օրենքի համատեքստում: Միևնույն ժամանակ կարծում ենք, որ քննարկվող վերլուծության առարկան արդեն պաշտնոապես ընդունված ՀՕ-145-Ն օրենքի դրույթներն են, և ոչ՝ Նախագիծը:
Ընդունվել է:
Նախագծի նախաբանում հղումը փոխվել է:

















Ընդունվել է ի գիտություն:








Ընդունվել է:
Համարակալումը փոխվել է:



                            




	
	

	
	

	ՀՀ Սյունիքի մարզ Կապան համայնքի ղեկավար
Նախագծի Հավելվածի 1-ի 15-րդ կետում նշված վավերապայմանները՝ անշարժ գույքի նկատմամբ իրավունքի պետական գրանցման վկայականի համարը և հասցեն, կամ դրանց բացակայության դեպքում՝ կադաստրային ծածկագիրը, գործնականում էլեկտրոնային հարթակում լրացնելիս առաջացնում է խնդիրներ, մասնավորապես՝ նոր գրանցման համար բացակայում են հասցեն և վկայականի համարը, իսկ ծածկագիրը ընդունվում է որպես ամբողջ տարածքի /թաղամասի և այլն/: ուստի առաջարկում ենք Նախագծի նշված դրույթը համապատասխանեցնել էլեկտրոնային հարթակի համապատասխան դաշտի կարգավորման հետ:

Նախագծով սահմանված չէ նաև պետական գրանցման, տեղեկատվության տրամադրման և այլ ծառայությունների համար գանձվող վճարների վճարման կարգը: Այլ կերպ ասած՝ էլեկտրոնային հարթակում «կատարման օր» դաշտը լրացնելուց հետո իրավաբանական անձի համար ևս պահանջվում է լրացնել քարտային տվյալներ: Առաջարկում ենք վերանայել նշվածը և թույլատրել էլեկտրոնային հարթակում ներբեռնել փոխանցման հանձնարարագիր /PDF տարբերակով/:   
	Ընդունվել է ի գիտություն:
Հաշվի առնելով, որ Նախագծով կարգավորման են ենթարկվում նոր խումբ իրավահարաբերություններ, հետևաբար՝ տրամաբանորեն Էլեկտրոնային հարթակը՝ իր համապատասխան բաժիններով, համապատասխանեցվելու է Նախագծին:





Ընդունվել է ի գիտություն:
Հաշվի առնելով, որ Նախագծով կարգավորման են ենթարկվում նոր խումբ իրավահարաբերություններ, հետևաբար՝ տրամաբանորեն Էլեկտրոնային հարթակը՝ իր համապատասխան բաժիններով, համապատասխանեցվելու է Նախագծին:


	4. ՀՀ քաղաքաշինության կոմիտե
	13.09.2023 թ.

	
	N 01/1.11/11824-2023

	Նախագծի հավելված N1 1-ին և հավելված N2 1-ին կետերում դիտարկել էլեկտրոնային եղանակով ներկայացվող փաստաթղթերի տեսաներածված պատճենների չափորոշիչների հստակեցման հնարավորությունը։ Մասնավորապես առաջարկում ենք, որ փաստաթղթերի բնօրինակները տեսաներածված լինեն գունավոր` առնվազն 300 ՀՏՎ (DPI) խտությամբ, այնպես, որ փաստաթղթի տեսաներածված պատճենի ֆայլը պարունակի բնօրինակ փաստաթուղթն ամբողջությամբ:
Միաժամանակ որպես տեխնիկական բնույթի դիտարկում առաջարկում ենք  համապատասխանեցնել նախագծի և դրանով հաստատվող կարգերի վերնագրերը, ինչպես նաև առաջարկում ենք NN 1, 2 և 3 հավելվածների կետերը համարակալել առանձին: 
	Ընդունվել է ի գիտություն:







Ընդունվել է մասնակի:
Նախագծով հաստատվող կարգերի համարակալումը փոխվել է: 
Նախագծի և դրանով հաստատվող կարգերի վերնագրերը համապատասխանում են՝ հետևյալ հիմնավորմամբ.
«Նորմատիվ իրավական ակտերի մասին» օրենքի 12-րդ հոդվածի 1-ին մասի համաձայն՝ Նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը: Նախագծի N 3 հավելվածով կարգավորվող իրավահարաբերություններն ընդգրկվում են Նախագծի վերնագրով սահմանված կարգավորման ոլորտում, քանզի քննարկվող հավելվածը նույնպես կարգավորման է ենթարկում էլեկտրոնային փաստաթղթերին ներկայացվող պահանջները, մասնավորապես՝ սահմանելով արդեն իսկ կիրառված և գործող սահմանափակումների վերաբերյալ անշարժ գույքի պետական ռեգիստրի էլեկտրոնային տեղեկատվական բազայում առկա տեղեկատվությունը և դրանց խմբագրման, փոփոխման կարգը: Բացի այդ, Նախագծի լիազորող նորմերի շարքում է «Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին» 2023 թվականի ապրիլի 13-ին ընդունված ՀՕ-145-Ն օրենքի 10-րդ հոդվածի 4-րդ մասը, համաձայն որի՝ Անշարժ գույքի պետական ռեգիստրը սույն օրենքի 1-ին հոդվածի 3-րդ կետով սահմանված՝ Կառավարության որոշումն ուժի մեջ մտնելու պահից նույն որոշմամբ սահմանված կարգով եռամսյա ժամկետում իր պաշտոնական կայքէջի առանձնացված բաժնում տեղադրում է մինչև Կառավարության որոշումն ուժի մեջ մտնելը կիրառված և գործող սահմանափակումների վերաբերյալ իր էլեկտրոնային տեղեկատվական բազայում առկա տեղեկատվության ցանկը (այսուհետ՝ Ցանկ): Դրույթի վերլուծությունից կարելի է եզրահանգել, որ Օրենսդիրը Օրենքի 1-ին հոդվածի 3-րդ կետով սահմանված՝ Կառավարության միևնույն որոշման կարգավորման առարկայի մեջ է ներառել նաև Ցանկի հրապարակման և դրանում պարունակվող տեղեկատվության կապակցությամբ առաջացող հարաբերությունների կարգավորումը, հետևաբար անհրաժեշտություն կա նաև սահմանելու դրանց ներկայացվող պահանջները, ինչն էլ կատարվել է Նախագծի N 3 հավելվածով:

	5. ՀՀ ազգային անվտանգության ծառայություն
	13.09.2023 թ.
11/1395

	Կառավարության որոշման 1-ին հավելվածի 1-ին կետում առաջարկվում է «(այսուհետ՝ Փաստաթղթեր)» բառերից հետո լրացնել «, բացառությամբ պետական գաղտնիք պարունակող փաստաթղթերի,» բառերով՝ բացառելով պետական գաղտնիք պարունակող փաստաթղթերն անշարժ գույքի պետական ռեգիստրի պաշտոնական կայք վերբեռնելը: Միաժամանակ, անհրաժեշտ է համապատասխան լրացում կատարել նաև նախագծի 2-րդ հավելվածի 1-ին կետում: 
	Ընդունվել է:
Նախագծի 1-ին հավելվածի 1-ին և 2-րդ հավելվածի 1-ին կետերում «(այսուհետ՝ Փաստաթղթեր)» բառերից հետո լրացվել են «, բացառությամբ պետական գաղտնիք պարունակող փաստաթղթերի,» բառերը:

	6. ՀՀ քննչական կոմիտե
	14.09.2023 թ.
N 01/22/300176-2023

	1. Նախագծի Հավելված N 2-ի 24-րդ կետի 1-ին ենթակետի «գ» պարբերությունում, 27-րդ կետի 2-րդ ենթակետում և 33-րդ կետի 3 ենթակետում կիրառվող «մինչդատական վարույթի համարը» բառերը փոխարինել «քրեական վարույթի համարը» բառերով՝ դրանով իսկ ապահովելով քրեական դատավարության օրենսդրությամբ օգտագործվող հասկացության միատեսակ կիրառությունը:
	Ընդունվել է:
Նախագծի Հավելված N 2-ի 3-րդ կետի 1-ին ենթակետի «գ» պարբերությունում, 6-րդ կետի 2-րդ ենթակետում և 12-րդ կետի 3 ենթակետում «մինչդատական վարույթի համարը» բառերը փոխարինվել են «քրեական վարույթի համարը» բառերով:

	7. ՀՀ հակակոռուպցիոն կոմիտե
	08.09.2023 թ.
N 18-7496-2023

	Առաջարկություններ և դիտողություններ չկան:
Միաժամանակ հարկ է նշել, որ Նախագծի  հավելվածներից յուրաքանչյուրի բովանդակությունն անհրաժեշտ է համարակալել առանձին՝ ելնելով իրավական ակտերի համարակալման տրամաբանությունից:
	Ընդունվել է:
Համարակալումը փոխվել է:

	8. ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	12.09.2023 թ.
N 1/30835-2023

	Առաջարկություններ և դիտողություններ չկան:
	Ընդունվել է ի գիտություն:

	9. ՀՀ բարձր տեխնոլոգիական արդյունաբերության նախարարություն
	04.09.2023 թ. N 01/17/8836-2023

	1. Նախագծի վերնագիրն առաջարկում ենք համապատասխանեցնել «Գույքի նկատմամբ իրավունքների պետական գրանցման մասին» օրենքի /այսուհետ՝ Օրենք/ 8-րդ հոդվածի 2.1-ին մասով սահմանված պահանջին, որի համաձայն՝ ՀՀ կառավարության որոշմամբ պետք է սահմանվի  էլեկտրոնային փաստաթղթերին ներկայացվող պահանջները և ներկայացման կարգը: Վերոգրյալը հաշվի առնելով՝ առաջարկում ենք սահմանել էլեկտրոնային փաստաթղթերի՝ ըստ Նախագծով հաստատվող հավելվածների դասակարգման վերաբերյալ իրավակարգավորում:
	Չի ընդունվել:
Նախագծի լիազորող նորմերի շարքում է «Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին» 2023 թվականի ապրիլի 13-ին ընդունված ՀՕ-145-Ն օրենքի 10-րդ հոդվածի 4-րդ մասը, համաձայն որի՝ Անշարժ գույքի պետական ռեգիստրը սույն օրենքի 1-ին հոդվածի 3-րդ կետով սահմանված՝ Կառավարության որոշումն ուժի մեջ մտնելու պահից նույն որոշմամբ սահմանված կարգով եռամսյա ժամկետում իր պաշտոնական կայքէջի առանձնացված բաժնում տեղադրում է մինչև Կառավարության որոշումն ուժի մեջ մտնելը կիրառված և գործող սահմանափակումների վերաբերյալ իր էլեկտրոնային տեղեկատվական բազայում առկա տեղեկատվության ցանկը (այսուհետ՝ Ցանկ): Դրույթի վերլուծությունից կարելի է եզրահանգել, որ Օրենսդիրը Օրենքի 1-ին հոդվածի 3-րդ կետով սահմանված՝ Կառավարության միևնույն որոշման կարգավորման առարկայի մեջ է ներառել նաև Ցանկի հրապարակման և դրանում պարունակվող տեղեկատվության կապակցությամբ առաջացող հարաբերությունների կարգավորումը: 

	1. Նախագծի վերնագրում արտացոլված չէ Նախագծի N 3 հավելվածի կարգավորվող հարաբերությունների մասին որևէ նշում, ինչը չի բխում «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջներից: Բացի այդ, հայտնում ենք, որ Օրենքի 8-րդ հոդվածի 2.1-ին մասի լիազորող նորմի բովանդակությունից չի բխում, որ Նախագիծը պետք է ունենա նման հավելված:
	Չի ընդունվել:
«Նորմատիվ իրավական ակտերի մասին» օրենքի 12-րդ հոդվածի 1-ին մասի համաձայն՝ Նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը: Նախագծի N 3 հավելվածով կարգավորվող իրավահարաբերություններն ընդգրկվում են Նախագծի վերնագրով սահմանված կարգավորման ոլորտում, քանզի քննարկվող հավելվածը նույնպես կարգավորման է ենթարկում էլեկտրոնային փաստաթղթերին ներկայացվող պահանջները, մասնավորապես՝ սահմանելով արդեն իսկ կիրառված և գործող սահմանափակումների վերաբերյալ անշարժ գույքի պետական ռեգիստրի էլեկտրոնային տեղեկատվական բազայում առկա տեղեկատվությունը և դրանց խմբագրման, փոփոխման կարգը: Բացի այդ, Նախագծի լիազորող նորմերի շարքում է «Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին» 2023 թվականի ապրիլի 13-ին ընդունված ՀՕ-145-Ն օրենքի 10-րդ հոդվածի 4-րդ մասը, համաձայն որի՝ Անշարժ գույքի պետական ռեգիստրը սույն օրենքի 1-ին հոդվածի 3-րդ կետով սահմանված՝ Կառավարության որոշումն ուժի մեջ մտնելու պահից նույն որոշմամբ սահմանված կարգով եռամսյա ժամկետում իր պաշտոնական կայքէջի առանձնացված բաժնում տեղադրում է մինչև Կառավարության որոշումն ուժի մեջ մտնելը կիրառված և գործող սահմանափակումների վերաբերյալ իր էլեկտրոնային տեղեկատվական բազայում առկա տեղեկատվության ցանկը (այսուհետ՝ Ցանկ): Դրույթի վերլուծությունից կարելի է եզրահանգել, որ Օրենսդիրը Օրենքի 1-ին հոդվածի 3-րդ կետով սահմանված՝ Կառավարության միևնույն որոշման կարգավորման առարկայի մեջ է ներառել նաև Ցանկի հրապարակման և դրանում պարունակվող տեղեկատվության կապակցությամբ առաջացող հարաբերությունների կարգավորումը, հետևաբար անհրաժեշտություն կա նաև սահմանելու դրանց ներկայացվող պահանջները, ինչն էլ կատարվել է Նախագծի N 3 հավելվածով:

	1. Նախագծի նախաբանում նշված «3-րդ մասի» բառերն առաջարկում ենք փոխարինել «3.1-ին մասի» բառերով՝ նկատի ունենալով ՀՀ հարկային օրենսգրքի 435-րդ հոդվածի 3.1-ին մասի պահանջը:
	Ընդունվել է:
Նախագծի նախաբանում կատարվել է համապատասխան փոփոխություն:

	1. Նախագծի 1-ին կետի 2-րդ և 3-րդ ենթակետերում և  Նախագծի ամբողջ տեքստում, բոլոր այն դեպքերում, երբ խոսքը վերաբերում է իրավասու մարմնի լիազորությունների մասին, ապա պետք է կիրառել «դադարեցում» տերմինը, իսկ եթե խոսքը վերաբերում է իրավասու մարմնի կողմից սահմանափակում կիրառելու կամ սահմանափակումը վերացնելու վերաբերյալ որոշում կայացնելուն, ապա պետք է կիրառվի «վերացում» տերմինը: 
	Ընդունվել է:
Նախագծում կատարվել է համապատասխան փոփոխություն:

	1. Նախագծի 1-ին կետի 3-րդ ենթակետում նշված «(այսուհետ՝ Ցանկ)» բառերն առաջարկում ենք հանել, քանի որ Նախագծի N 3 հավելվածի 36-րդ կետով նախատեսվում է «ցանկ»-ի սահմանումը:
	Ընդունվել է:
Նախագծում կատարվել է համապատասխան փոփոխություն:

	1. Նախագծի 2-րդ կետով առաջարկվում է մասնակի ուժը կորցրած ճանաչել ՀՀ կառավարության 2020 թվականի ապրիլի 30-ի  N 687-Ն որոշումը, որով պայմանավորված անհրաժեշտություն է առաջանում Նախագծի վերնագրում նշում կատարել այդ մասին: Այս առումով, առաջարկում ենք նկատի ունենալ «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջը, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
	Ընդունվել է:
  Նախագծի վերնագրում կատարվել է համապատասխան փոփոխություն:

	1. Նախագծի N 1 հավելվածի՝
1)  4-րդ կետի 3-րդ ենթակետում նշված «Լոկալ կառավարիչները» հասկացության սահմանումը, որպես ներքին ադմինիստրատոր, հստակեցման կարիք ունի, քանի որ միևնույն հասկացության մեջ խոսք է գնում տարբեր՝ «Լոկալ կառավարիչներ» և «ներքին  ադմինիստրատոր» սուբյեկտների մասին:
2) 2-րդ կետում առաջարկում ենք նշել ՀՀ կառավարության որոշումների կրճատ անվանումները՝ հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 7-րդ մասի պահանջը:

3) 6-րդ և 10-րդ կետերում նշված «անշարժ գույքի պետական ռեգիստր» բառերն առաջարկում ենք փոխարինել «Կառավարիչ» բառով, նկատի ունենալով նույն հավելվածի 4-րդ կետի 1-ին ենթակետով նախատեսված հասկացության սահմանումը:



4) 7-րդ կետում նշված «12-րդ կետի 1-10 ենթակետերով» բառերն առաջարկում ենք փոխարինել «12-րդ կետով» բառերով, նկատի ունենալով այն, որ նույն հավելվածի 12-րդ կետը բաղկացած է ընդամենը 10 կետից:
5) 8-րդ կետում նշված «գրանցվում է» բառն առաջարկում ենք փոխարինել «մուտք է գործում» բառերով, նկատի ունենալով այն, որ Հավելված 1-ի 7-րդ կետի համաձայն Լոկալ կառավարիչը գրանցման ենթակա անձին ուղարկում է գրանցման մուտքանունն ու գաղտնաբառը, որի միջոցով գրանցման ենթակա անձը պետք է մուտք գործի կայքի առանձնացված տիրույթ:
	Ընդունվել է
Նախագծի N 1 հավելվածի 4-րդ կետի 3-րդ ենթակետում «ներքին  ադմինիստրատոր» եզրույթի փոխարեն նշվել է «աշխատակից»:


Ընդունվել է:
Կատարվել է համապատասխան փոփոխություն:

Չի ընդունվել:
6-րդ և 10-րդ կետերում նշված «անշարժ գույքի պետական ռեգիստր» բառերը չեն վերաբերում «Լոկալ կառավարչին»: Դրույթը կանոնակարգում է, թե ինչ տեղեկատվություն պետք է ներկայացնել Կադաստրի կոմիտե (անշարժ գույքի պետական ռեգիստր)՝ անձին Կայքում որպես Լոկալ կառավարիչ գրանցելու նպատակով:
Ընդունվել է:



Չի ընդունվել:
7-րդ կետը կանոնակարգում է կայքում սկզբնական գրանցման գործընթացը: Միևնույն ժամանակ, Նախագծի 14-րդ կետով սահմանվում է համակարգ մուտք գործելու եղանակը:

	1. Նախագծի N 2 հավելվածի՝ 
1) 24-րդ կետի 2-րդ ենթակետում նշված ««ա»-«է» բառերն առաջարկում ենք փոխարինել ««ա»-«զ» բառերով, նկատի ունենալով այն, որ հիշյալ 24-րդ կետը բաղկացած է «ա-զ» ենթակետերից:

2)  27-րդ կետում 24-րդ կետին կատարվող հղումը վերանայման կարիք ունի, քանի որ 27-րդ կետում խոսք է գնում նույն հավելվածի 26-րդ կետում նշված տեղեկատվությանը:
	Ընդունվել է:
Կատարվել է համապատասխան փոփոխությունը:



Ընդունվել է:
Կատարվել է համապատասխան փոփոխությունը:


	1. Նախագծի N 3 հավելվածի՝ 36-րդ կետի 2-րդ ենթակետում նշված սահմանափակման փաստաթղթեր մուտքագրող անձ հասկացության սահմանումն առաջարկում ենք նախատեսել Հավելված N 2-ում, քանի որ վերջինս պարունակում է սահմանափակումների փաստաթղթեր մուտքագրող անձի վերաբերյալ դրույթ:
	Ընդունվել է:
Հավելված N 2-ում ևս նախատեսվել է համապատասխան դրույթը:


	1. Առաջարկում ենք նաև Նախագծով հաստատվող յուրաքանչյուր  հավելվածի դրույթները համարակալվեն նոր՝ հերթական համարակալմամբ՝ որպես Նախագծի  բաղկացուցիչ մաս:
Միևնույն ժամանակ, առաջարկում ենք Նախագիծը սահմանված ընթացակարգի համապատասխան ընթացք տալուց առաջ, վերջինս ներկայացնել տեղեկատվական համակարգերի կառավարման խորհրդի քննարկմանը՝ դիտարկելով նաև թվայնացման գործընթացների, էլեկտրոնային նույնականացման, փոխգործելիության տեսանկյունից:
	Ընդունվել է:
Կատարվել է համապատասխան փոփոխությունը:

Ընդունվել է:
Նախագիծը ներկայացվել է տեղեկատվական համակարգերի կառավարման խորհրդին՝ առաջիկա նիստում քննարկման:

	10. ՀՀ պետական եկամուտների կոմիտե
	19.09.2023 թ. N 01/11-1/56429-2023

	Նախագծի նախաբանում, որպես լիազորող նորմ, ի թիվս այլնի, հղում է կատարվել նաև ՀՀ հարկային օրենսգրքի 435-րդ հոդվածի 3-րդ մասին։ 
Հաշվի առնելով այն հանգամանքը, որ «ՀՀ հարկային օրենսգրքում լրացումներ կատարելու մասին» ՀՀ օրենքի (13.04.2023թ․-ի թիվ ՀՕ-146-Ն) 1-ին հոդվածի 2-րդ կետով ՀՀ հարկային օրենսգրքի 435-րդ հոդվածը լրացվել է 3․1-ին մասով, այն է՝ «Անշարժ գույքի վրա արգելանք դնելու դեպքում հարկային մարմինն անհրաժեշտ փաստաթղթերը անշարժ գույքի պետական ռեգիստր ներկայացնում է էլեկտրոնային եղանակով: Էլեկտրոնային փաստաթղթերին ներկայացվող պահանջները և ներկայացման կարգը սահմանում է Կառավարությունը», առաջարկում ենք Նախագծի «3-րդ մասի» բառերը փոխարինել «3․1-ին մասի» բառերով։  

	Ընդունվել է:
Նախագծի նախաբանում կատարվել է համապատասխան փոփոխությունը:

	11. ՀՀ ֆինանսների նախարարություն
	19.09.2023 թ. N 01/11-1/18446-2023

	Առաջարկություններ և դիտողություններ չկան:
	Ընդունվել է ի գիտություն:

	12. ՀՀ գխավոր դատախազություն
	22.09.2023 թ. N 02/20.4/17632-2023

	Առաջարկություններ և դիտողություններ չկան:
	Ընդունվել է ի գիտություն:

	13. ՀՀ էկոնոմիկայի նախարարություն
	03.10.2023 թ. N 01/18177-2023

	Առաջարկություններ և դիտողություններ չկան:
	

	14. ՀՀ արդարադատության նախարարություն
	

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«ԷԼԵԿՏՐՈՆԱՅԻՆ ՓԱՍՏԱԹՂԹԵՐԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ, ՍԱՀՄԱՆԱՓԱԿՈՒՄ ԿԻՐԱՌԵԼՈՒ ԿԱՄ ՍԱՀՄԱՆԱՓԱԿՈՒՄԸ ՎԵՐԱՑՆԵԼՈՒ ՎԵՐԱԲԵՐՅԱԼ ՈՐՈՇՈՒՄՆԵՐԸ ԱՆՇԱՐԺ ԳՈՒՅՔԻ ՊԵՏԱԿԱՆ ՌԵԳԻՍՏՐ ՆԵՐԿԱՅԱՑՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

«Էլեկտրոնային փաստաթղթերին ներկայացվող պահանջները, սահմանափակում կիրառելու կամ սահմանափակումը վերացնելու վերաբերյալ որոշումները անշարժ գույքի պետական ռեգիստր ներկայացման կարգը սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
1. Նախագծի նախաբանում, որպես Նախագծի ընդունման լիազորող նորմ, հղում է կատարված նաև ՀՀ հարկային օրենսգրքի 435-րդ հոդվածի 3.1-րդ մասին, որը դեռևս ինկորպորացված և արտացոլված չէ ՀՀ հարկային օրենսգրքում, քանի որ ՀՀ հարկային օրենսգրքի 435-րդ հոդվածի 3.1-րդ մասը, ՀՀ հարկային օրենսգրքում պետք է լրացվի «Հայաստանի Հանրապետության հարկային օրենսգրքում լրացումներ կատարելու մասին» 2023 թվականի ապրիլի 13-ի ՀՕ-146-Ն օրենքի ուժի մեջ մտնելուց հետո, որը ըստ նույն օրենքի 2-րդ հոդվածի 2-րդ մասի՝ ուժի մեջ է մտնելու նույն հոդվածի 1-ին մասում նշված Կառավարության որոշումն ուժի մեջ մտնելու պահին:
Ուստի հիմք ընդունելով վերոգրյալը՝ անհրաժեշտ է Նախագծի նախաբանում ՀՀ հարկային օրենսգրքի 435-րդ հոդվածի 3.1-րդ մասի փոխանեն հղում կատարել վերոնշյալ օրենքի համապատասխան դրույթներին:
Միաժամանակ հարկ ենք համարում նշել, որ Նախագծի նախաբանում իրավական ակտերին հղում կատարելիս անհրաժեշտ է պապանել «Նորմատիվ իրավական ակտերի մասին» օրենքի 18-րդ հդվածի պահանջները:
	













Ընդունվել է:
Նախագծի նախաբանում կատարվել է համապատասխան փոփոխություն: 


	2. «Նորմատիվ իրավական ակտերի մասին» օրենքի 15-րդ հոդվածի 3-րդ մասի համաձայն՝ սահմանումները պետք է լինեն այնպիսին, որ ապահովեն դրանց միատեսակ ու միանշանակ ընկալումն ու կիրառումը:
Հիմք ընդունելով վերոգրյալը՝ Նախագծի 1-ին հավելվածի 4-րդ կետի 3-րդ ենթակետում տրված «Լոկալ կառավարչի» հասկացությունը անհրաժեշտ է վերանայել, քանի որ այդ կարգավորումից պարզ չի դառնում, թե ինչ պաշտոնեական պարտականությունների մասին է խոսքը:
	Ընդունվել է։
Նախագծի 1-ին հավելվածի 4-րդ կետի 3-րդ ենթակետում կատարվել է համապատասխան փոփոխություն: 


	3. Նախագծի 1-ին հավելվածի 10-րդ կետը անհրաժեշտ է վերանայել և հստակեցնել՝ սահմանելով, թե ինչ ընթացակարգով և ժամկետներում է, լոկալ կառավարչի գործառույթները դադարեցնելու պարագայում՝ նշանակվելու (գրանցվելու) նոր լոկալ կառավարիչ:
	Ընդունվել է։
Նախագծի 1-ին հավելվածի 10-րդ կետում կատարվել է համապատասխան փոփոխություն: 


	4. Նախագծի 3-րդ հավելվածի 6-րդ կետի համաձայն՝ 
«6. Ցանկում ներառված սահմանափակումները կարող են որոնվել ըստ․
1) Սահմանափակման օբյեկտ հանդիսացող իրավունքի սուբյեկտի, որի համար որոնման դաշտերում լրացվում են սուբյեկտի անունը, ազգանունը, հայրանունը (առկայության դեպքում), ծննդյան տարին, ամիսը և ամսաթիվը կամ անձնագրի սերիան և համարը, նույնականացման քարտի դեպքում՝ հերթական համարը, կամ հանրային ծառայության համարանիշը, իրավաբանական անձանց դեպքում՝ լրիվ անվանումը կամ հարկ վճարողի հաշվառման համարը կամ գրանցման համարը.
2) Անշարժ գույքի միավորի, որի դեպքում որոնման դաշտերում լրացվում են միավորի հասցեն, կամ կադաստրային ծածկագիրը կամ անշարժ գույքի նկատմամբ իրավունքի պետական գրանցման վկայականի համարը.
3) Սահմանափակում նախատեսող ակտի, որի դեպքում որոնման դաշտերում լրացվում են ակտի ընդունման տարին, ամիսը, ամսաթիվը և համարը (առկայության դեպքում), այն ընդունող մարմնի անվանումը կամ պաշտոնատար անձի անունը և ազգանունը, կամ դատական գործի համարը կամ կատարողական վարույթի համարը, իսկ քրեական գործով մինչդատական վարույթի ընթացքում կիրառվող սահմանափակումների դեպքում՝ քրեական վարույթի համարը»:
Գտնում ենք, որ վերոնշյալ կարգավորումները անհրաժեշտ է սահմանել այնպես, որ այդ սահմանափակմների վերաբերյալ տեղեկատվությունը հասանելի լինի միայն տվյալ սահմանափակման հասցեատերերի և համապատասխան այլ շահառուների համար:
	Ընդունվել է մասամբ։
Նախագծի 3-րդ հավելվածի 6-րդ կետում կատարվել է համապատասխան փոփոխություն: 


	5. Նախագծի 3-րդ հավելվածի 9-րդ կետում նշված «N 2 հավելվածի 4-րդ կետում նշված ծածկագիրը» կարգավորումը անհրաժեշտ է վերանայել, քանի որ Նախագծի N 2 հավելվածի   4-րդ կետում որևէ ծածկագիր առկա չէ:
Նույնը վերաբերում է նաև Նախագծի 3-րդ հավելվածի 12-րդ կետում առկա համանման կարգավորմանը: 
	Ընդունվել է:
Նախագծի N 3 հավելվածի 9-րդ կետում կատարվել է համապատասխան լրացում:

Նախագծի N 3 հավելվածի 12-րդ կետում կատարվել է համապատասխան լրացում:

	6. Նախագծի 3-րդ հավելվածի 13-րդ կետում անհրաժեշտ է հստակ նշել, թե ինչ տեղեկատվության հաշվառման մասին է խոսքը և ինչպիսի տեղեկատվություն ստանալուց 10 աշխատանքային հետո պետք է Անշարժ գույքի պետական ռեգիստրը դրանում ներառի նաև իր կատարած աշխատանքների և խմբագրումների վերաբերյալ եռամսյակային տեղեկատվությունը և այն տեղադրի Կայքում:
	Ընդունվել է։
Նախագծի N 3 հավելվածի 13-րդ կետը հստակեցվել է։

	7. Անձնական տվյալների օրինական մշակման իրավական հիմքերի կապակցությամբ հարկ է նշել նաև, որ «Անձնական տվյալների պաշտպանության մասին» ՀՀ օրենքը (այսուհետ նաև՝ ԱՏՊ մասին օրենք), որպես տվյալների մշակման օրինականության հիմք, սահմանում է մշակումը օրենքով ուղղակիորեն նախատեսված լինելը (ԱՏՊ մասին օրենքի Ց-րդ հոդված,     9-րդ հոդվածի 5-րդ մաս), ընդ որում, «օրենքով ուղղակիորեն նախատեսված լինելը» նշանակում է, որ որևէ կասկած չպետք է մնա, որ օրենքը նախատեսել է այդ անձնական տվյալների մշակումը, այդ թվում՝ փոխանցումը: Հետևաբար, ենթաօրենսդրական ակտով (տվյալ դեպքում' կառավարության որոշում) կարող է սահմանվել միայն անձնական տվյալների այնպիսի մշակում, և այնպիսի անձնական տվյալների մշակում, որն ուղղակիորեն նախատեսված է օրենքով:
Ելնելով վերոգրյալից՝ Նախագիծը խնդրահարույց է անձնական տվյալների մշակման օրինականության տեսանկյունից (ԱՏՊ մասին օրենքի 8-րդ հոդված, 9-րդ հոդվածի 5-րդ մաս) հետևյալ հիմնավորումներով՝
- Նախագծի 1-ին հավելվածի 5-14-րդ կետերը և 2-րդ հավելվածի 2-3-րդ կետերը կարգավորում են անշարժ գույքի պետական ռեգիստրին պաշտոնական՝ e-cadastre.am կայքում (այսուհետ՝ կայք) որպես լոկալ կառավարիչներ պետական և տեղական ինքնակառավարման մարմինների, նոտարական պալատի կողմից իրենց աշխատակցի գրանցման և գրանցման համար անհրաժեշտ անձնական տվյալների փոխանցումը (1-ին հավելվածի 12-րդ կետ): Մինչդեռ, Նախագծի մեջ վկայակոչված լիազորող նորմերը չեն անդրադառնում պետական և տեղական ինքնակառավարման մարմինների, նոտարական պալատի կողմից Կայքում գրանցման կարգին և գրանցման համար անհրաժեշտ տեղեկություններ ներկայացնելու ցանկին կամ ցանկը սահմանելու ՀՀ կառավարության լիազորությանը: Այսպես, Նախագծի մեջ որպես լիազորող նորմ նշված «Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին» 2023 թվականի ապրիլի 13-ի N Հ0-145-Ն օրենքի (այսուհետ՝ Օրենք) 1-ին հոդվածի 2-3-րդ մասերը նախատեսում են միայն գույքի նկատմամբ իրավունքների և սահմանափակումների պետական գրանցման համար անհրաժեշտ էլեկտրոնային փաստաթղթերին ներկայացվող պահանջները և ներկայացման կարգը սահմանելու ՀՀ կառավարության լիազորությունը;
- Որոշման մեջ վկայակոչված լիազորող նորմերը, մասնավորապես Օրենքի 1-ին հոդվածի 2-3-րդ կետերը գույքի նկատմամբ իրավունքների և սահմանափակումների պետական գրանցման համար ներկայացվող փաստաթղթերի հստակ և սպառիչ ցանկ չի սահմանել, այլ սահմանափակվել է «պետական գրանցման համար անհրաժեշտ այլ փաստաթղթեր» եզրույթով, որն էլ իր հերթին հանգեցրել է իրավունքների և սահմանափակումների պետական գրացման համար պահանջվող անձնական տվյալների ոչ նույնական ցանկ սահմանելուն:	Այսպես, ի տարբերություն իրավունքների պետական գրացման համար անհրաժեշտ անձնական տվյալների (անուն, ազգանուն, հայրանուն, ՀԾՀ, անձնագրի սերիա և համար կամ նույնականացման քարտի համար, տե՛ս 1-ին հավելվածի 15-րդ կետի 2-րդ ենթակետը), սահմանափակումների պետական գրանցման համար, ի լրումն նշված տվյալների, պահանջվում է նաև անձի ծննդյան ամսաթիվը և քաղաքացիությունը (տե՛ս 2֊րղ հավելվածի 4-րդ կետի 1-ին ենթակետի «ե» պարբերությունը):
- Նախագծի մեջ վկայակոչված Օրենքի 1-ին հոդվածի 2-3-րդ կետերը չեն անդրադառնում նաև գույքի նկատմամբ իրավունքների և սահմանափակումների դադարեցման պետական գրանցման կարգին և գրանցման համար ներկայացվող փաստաթղթերին, թեև Որոշման 1-ին և 2-րդ հավելվածները սահմանում են նաև այդ իրավունքների և սահմանափակումների դադարեցման/վերացման կարգը և ներկայացվող փաստաթղթերի ցանկը (Նախագծի մեջ նշված Օրենքի 10֊րղ հոդվածը վերաբերում է Նախագծի 3-րդ հավելվածին):
Այսպիսով, պետք է նշել, որ Նախագծով սահմանվում է անձնական տվյալների այնպիսի մշակում, որը նախատեսված չէ Նախագծի մեջ վկայակոչված լիազորող նորմերով: Ուստի, անհրաժեշտ է Նախագծի մեջ նշել այն լիազորող նորմերը (նման նորմերի բացակայության դեպքում ստեղծել նոր իրավանորմեր կամ գործողները լրացնել), որոնք ուղղակիորեն նախատեսում են կամ լիազորում են ՀՀ կառավարությանը սահմանելու պետական և տեղական ինքնակառավարման մարմինների, նոտարական պալատի կողմից Կայքում գրանցման կարգին և գրանցման համար անհրաժեշտ տեղեկություններ ներկայացնելու ցանկը, գույքի նկատմամբ  իրավունքների և սահմանափակումների ոչ միայն գրանցումը այլև դադարեցման կարգը և դադարեցման համար անհրաժեշտ տեղեկությունների ցանկը, ինչպես նաև Որոշման մեջ գույքի նկատմամբ իրավունքների և սահմանափակումների գրանցման համար անհրաժեշտ անձնական տվյալների ցանկը դարձնել նույնական կամ առավել նպատակահարմար է, որ այդ ցանկերը ուղղակիորեն նախատեսված լինեն օրենքով:
	Ընդունվել է։
Նախագծի N 1 Հավելվածի 6-րդ կետը լրամշակվել է՝ սահմանելով, որ համապատասխան պետական կամ տեղական ինքնակառավարման մարմինները և Նոտարական պալատը N 1 Հավելվածի 12-րդ կետով նախատեսված տվյալներից բացի ներկայացնում են նաև համակարգում որպես Լոկալ կառավարիչ գրանցվող անձի գրավոր համաձայնությունը։


























Չի ընդունվել։
 Հաշվի առնելով, որ օտարերկրյա անձանց դեպքում ՀԾՀ-ի նույնականացում չի կատարվում և այդ դաշտը լրացման համար պարտադիր չէ այն դեպքում երբ մուտքագրվում են օտարերկրյա անձի կապակցությամբ սահմանափակումների պետական գրանցման տվյալները:













Չի ընդունվել։
Բարձրացված հարցերը արդեն իսկ կարգավորված են «Գույքի նկատմամբ իրավունքների պետական գրանցման մասին» օրենքով, որի 10-րդ և 24-րդ հոդվածները սահմանում են սահմանափակումների պետական գրանցման, իրավունքների պետական գրանցման և դրանց դադարեցման համար անհրաժեշտ փաստաթղթերի ցանկը, հետևաբար՝ սույն Կառավարության որոշմամբ կարգավորման են ենթարկվում դրանց էլեկտրոնային եղանակով  ներկայացման կարգը և չեն սահմանվում նոր պահանջներ։





	15. Վարչապետի աշխատակազմ տարածքային զարգացման և 
                շրջակա միջավայրի հարցերի վարչություն

	Նախագծի վերաբերյալ առկա են հետևյալ նկատառումները.
1.	Նախագածի 2-րդ կետով նախատեսվում է ուժը կորցրած ճանաչել «Պետական և տեղական ինքնակառավարման մարմինների ու հարկադիր կատարումն ապահովող ծառայության միջև էլեկտրոնային փաստաթղթաշրջանառության, տվյալների փոխանակման և էլեկտրոնային հարցումների իրականացման կարգը սահմանելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» N 687-Ն որոշման 1-ին կետի 1-ին ենթակետով հաստատված N 1 հավելվածի 2-րդ գլուխը և նույն որոշման 1-ին կետի 2-րդ ենթակետով հաստատված N 2 հավելվածի 2-րդ գլուխը: Մինչդեռ, նախագծի նախաբանում օրենսդրական ակտերին կատարված հղումներում բացակայում է նախագծի վերոնշյալ դրույթը ընդունելու համապատասխան լիազորող նորմը: Ուստի, գտնում ենք, որ նախագծի նախաբանում կատարված հղումներն այդ իմաստով անհրաժեշտ է լրացնել:
	Ընդունվել է։
Նախագծի նախաբանում կատարվել է համապատասխան լրացում։

	2.	Նախագծի 3-րդ կետով սահմանվել է, որ «սույն որոշումն ուժի մեջ է մտնում պաշտոնական հրապարակմանը հաջորդող 30-րդ օրը»: Սակայն նախագծի հիմնավորումից բացակայում է համապատասխան ժամկետ սահմանելու անհրաժեշտության հիմնավորումը: Եթե դիտարկվել է տեխնիկական աշխատանքների նախապատրաստման հանգամանքը, ապա հարկ է նշել, որ «Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին» 2023 թվականի ապրիլի 13-ի N ՀՕ-145-Ն օրենքի 10-րդ հոդվածի 4-րդ մասով արդեն իսկ օրենսդիրը եռամսյա ժամկետ է սահմանել համապատասխան գործողություններ իրականացնելու համար:
	Ընդունվել է մասամբ:
Նախագծի հիմնավորումը լրամշակվել է:

Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին» 2023 թվականի ապրիլի 13-ի N ՀՕ-145-Ն օրենքի 10-րդ հոդվածի 4-րդ մասով եռամսյա ժամկետը սահմանվել է ոչ թե Կառավարության որոշման ուժի մեջ մտնելու, այլ դրա N 3 հավելվածով ներկայացված Ցանկի հրապարակման համար, մինչդեռ Նախագիծն ուժի մեջ մտնելուց հետո ենթադրվում է, որ դրա կարգավորումներն ամբողջությամբ՝ այդ թվում, իրավահաստատող փաստաթղթերի, սահմանափակումների էլեկտրոնային եղանակով ներկայացման պահանջները, ուստի, տեխնիկապես ամբողջությամբ պատրաստվածություն ապահովելու նպատակով 3-րդ կետով ուժի մտնելու համար սահմավել է 30-օրյա ժամկետ: 

	3.	Նախագծի 2-րդ հավելվածի 13-րդ կետով սահմանել է, որ «Սահմանափակումները վերացնելու համար Սահմանափակման փաստաթղթեր մուտքագրող անձը Համակարգի առանձնացված տիրույթում ընտրում է այն անշարժ գույքի միավորները, որոնց նկատմամբ գրանցված է իրավունքի սահմանափակում: Այնուհետև Սահմանափակման փաստաթղթեր մուտքագրող անձը Համակարգի առանձնացված տիրույթում լրացնում է. (...) դատական գործի համարը կամ կատարողական վարույթի համարը, իսկ քրեական գործով մինչդատական վարույթի ընթացքում կիրառվող սահմանափակումների դեպքում՝ քրեական վարույթի համարը, սահմանափակվող իրավունքի տեսակը և սահմանափակվող իրավունքի բնույթը»: Նշվածից պարզ չէ, թե սահմանափակումների վերացման դեպքում համապատասխան համակարգում սահմանափակվող իրավունքի տեսակի կամ բնույթի, կամ քրեական վարույթի համարի լրացումը ինչ խնդիր է լուծում՝ նկատի ունենալով, որ դրույթը սահմանափակման վերացման մասին է: Ուստի, գտնում ենք, որ այն լրացուցիչ վերանայման և հստակեցման անհրաժեշտություն ունի:
	Չի ընդունվել։
Քննարկվող կարգավորումները սահմանվել են՝ հաշվի առնելով այն հանգամանքը, որ սահմանափակում կիրառելու մասին որոշմամբ հնարավոր է նախատեսվեն մեկից ավելի սահմանափակման տեսակներ, կամ նույն գույքի վրա սահմանափակում կիրառված լինի տարբեր գործերի շրջանակներում իրականացված վարույթների արդյունքում, հետևաբար՝ սահմանափակումը վերացնելիս անհրաժեշտ է հստակ նույնականացնել, թե կոնկրետ որ տեսակի կամ ինչ բնույթի իրավունքի հանդեպ կիրառված սահմանափակումն է վերացվում, ինչով էլ պայմանավորված է սահմանափակվող իրավունքի տեսակի կամ բնույթի մուտքագրումը:


	4.	Նախագծի 2-րդ հավելվածով ըստ էության նախատեսվել է կարգավորել անշարժ գույքի նկատմամբ իրավունքների սահմանափակումների, դրանց դադարեցման պետական գրանցման համար անհրաժեշտ էլեկտրոնային փաստաթղթերին ներկայացվող պահանջները և ներկայացման կարգը: Սակայն ներկայացված ընթացակարգում անդրադարձ չի կատարվել սահմանափակումների կիրառման կամ դրանց դադարեցման գործընթացի արդյունքների վերաբերյալ անշարժ գույքի նկատմամբ իրավունքների իրավատիրոջն իրազեկելու մասին: Հարկ է նշել, որ նախագծի հավելված 1-ով ներկայացված՝ անշարժ գույքի նկատմամբ իրավունքների, դրանց դադարեցման պետական գրանցման համար անհրաժեշտ էլեկտրոնային փաստաթղթերին ներկայացվող պահանջներում և ներկայացման կարգում նախատեսված է համապատասխան ընթացակարգ:
Հաշվի առնելով վերոգրյալը, առաջարկում ենք քննարկել անշարժ գույքի նկատմամբ իրավունքների սահմանափակումների, դրանց դադարեցման պետական գրանցման գործընթացում անշարժ գույքի նկատմամբ իրավունքների իրավատիրոջն իրազեկելու մասին ընթացակարգ նախատեսելու հնարավորության և նպատակահարմարության հարցը նույնպես:
	Չի ընդունվել։
Առկա սահմանափակումները վերացնելու մասին ծանուցելու կապակցությամբ առաջացող իրավահարաբերությունները կարգավորված են ոլորտային ՀՀ օրենսդրությամբ (օրինակ՝ ՀՀ քրեական դատավարության օրեսնգրքով, «Դատական ակտերի հարկադիր կատարման մասին» ՀՀ օրենքով), որտեղ հստակ ընթացակարգեր են սահմանված  սահմանափակում կիրառող իրավասու մարմինների համար՝ իրենց որոշումները անձանց հանձնելու, ուղարկելու և ծանուցելու վերաբերյալ: Առաջարկվող կարգավորումները Նախագծով չեն նախատեսվել՝ հաշվի առնելով, որ նման պարտականություն սահմանափակումները գրանցող մարմնի համար սահմանված չէ:

	5.	Նախագծի 3-րդ հավելվածի վերնագիրը, ի թիվս այլնի, պարունակում է «սահմանափակում կիրառելու կամ դադարեցնելու լիազորություն ունեցող մարմինների կողմից ֆիզիկական և իրավաբանական անձանց, ինչպես նաև պետական և տեղական ինքնակառավարման մարմինների ներկայացրած՝ Ցանկում գույքի տնօրինման, օգտագործման կամ տիրապետման իրավազորությունների նկատմամբ սահմանափակումներ լրացնելու վերաբերյալ դիմում-բողոքների մասին հաղորդումը, դիմում-բողոքների լուծման արդյունքում կազմված սահմանափակումը դադարեցնելու կամ սահմանափակում կիրառելու մասին որոշումը անշարժ գույքի պետական ռեգիստր ներկայացնելու» մասին տեղեկատվություն: Մինչդեռ, ներկայացված հավելվածում համապատասխան գործընթացի վերաբերյալ կարգավորումները բացակայում են: Հարկ է նշել, որ «Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին» 2023 թվականի ապրիլի 13-ի N ՀՕ-145-Ն օրենքի 9-րդ հոդվածից բխում է, որ սույն նախագծով պետք է վերաբերելի դիմում-բողոքների ներկայացման գործընթացի համապատասխան կարգավորումները նույնպես արծարծված լինեն:
	 Ընդունվել է։
Նախագծում կատարվել են համապատասխան լրացումներ ։





